






























































































































62 | ULDUZ

Qulaqlarımdan axıb
Ürəyimə süzüldü.
Gördüm özüm özümü,
Bir avtoportretdi bu:
Dan yeri, göy qurşağı
Tamamladı bu rəsmi.
Sevdim həyatı, sevdim,
Çiçəkləndi bu cahan,
Bu gün duet oxudum
Həyat ilə yenidən.

SEVİNİRƏM SEVİNCİNƏ HAMININ

Sevinirəm sevincinə hamının,
Fərqi yoxdu, tanıdım, tanımadım. 
Üzlərdə bir xoş təbəssüm görəndə
Fərəhdən alışıb yanır gözlərim.

Bəzi gözlərdəsə yırtıcı alov,
Hazırdı hər şeyi yandırıb-yaxa.
Paxıllıq, kin, nifrət duyğu deyil, yox, 
Ömrü tar-mar edən zəhərdi, vallah. 

Hönkürüb ağlaram, ürək sızlayar, 
Zülmət gecələrin həmdəmi kədər. 
Səhərsə günəşin ilk şəfəqiylə
Hər şey təmizlənər, əriyib gedər.

Qadın göz yaşların udar yastıqlar, 
Udsun, tutsun, göstərməsin heç kimə, 
Xəyalların gerçək həmdəmi onlar, 
Ah, sirli xəyallar, sirli xəyallar...

Bəzən də işıqtək parlayar gözlər,
Ürəkdən su içsə, o saf ürəkdən;
Yalnız saf duyğulu təmiz ürəklər
Ömrümüzə ömür qatar, nur çilər. 

Sevinirəm sevincinə hər kəsin, 
Tanımıram bəzən kimdi, nəçidi,
Yadların kədəri kədərim olur, 
Sıxır ürəyimi kiminsə dərdi.

Pisin qaydasıdı, yox olur izsiz,
Yaxşılığın kökü dərindən dərin. 
Xatirələr bəzən əzab versə də, 
Həyat gülümsəyib irəli çəkir. 

Çevirəni: Hicran Hüseynova

SÖHBƏT

Söhbətləşdim həyatla,
Bax beləcə, tet-a-tet. 
Dedim, suallarıma
Cavab alaram dəqiq. 
Gülümsədi dinmədən,
Maraqsızam, düşündüm, 
“Ehey, salam, bu mənəm!”-
Bu dəfə lap qışqırdım.
“Sakit ol, qışqırıqsız”-
Dedi, aramla həyat,
Sənə məsləhətim var:
Sakit ol, sakit ancaq.
Qəlbində güllər açsın, 
Oxu xoşbəxt nəğmələr, 
Oxu xoşbəxtlik haqda,
Bir gün özü də gələr.
Pulun çoxdu, ya azdı,
Vacib deyil, inan ki, 
Qəlbində işıq olsa, 
Milyon ilə də bəsdi. 
Kədərlənmə boş yerə,
Düşünmə qara-qura,
Ömrünü vermə yelə;
Sənin üçün mən varam!
Çox xoş oldu bu söhbət,
Bir menuetdi sanki,

